
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

70/10-uy. Elektron manzil: 

Bogʻlanish uchun telefon: 

(99) 602-09-84 (telegram). 

Annotatsiya. Ushbu maqolada yoshlarga oid davlat siyosatining xalqaro tajribasi tahlil qilinib, Germaniya, 
Singapur va Janubiy Koreya kabi mamlakatlarning modellari asosida Oʻzbekistondagi yoshlar siyosatida ularni 
joriy etish imkoniyatlari oʻrganilgan. Shuningdek, milliy dasturlar va tashabbuslar tahlil qilinib, amaliyotdagi 
yutuqlar hamda mavjud muammolar koʻrsatilgan. Maqolada xorijiy tajribalar asosida Oʻzbekiston yoshlar 
siyosatini yanada takomillashtirish boʻyicha takliflar ilgari surilgan. Xususan, mavjud qonunchilikka tegishli 
oʻzgartirish va qoʻshimchalar kiritish taklif etilgan. 

Kirish. Bugungi kunda yoshlar siyosatini samarali tashkil etish har qanday davlatning 

barqaror rivojlanishi uchun muhim omil hisoblanadi. BMTning maʼlumotlariga koʻra, dunyo 

aholisining 16–30 yoshli qismi 1,2 milliard kishini tashkil etadi va bu sohaga tegishli siyosatlar 

jahon miqyosida dolzarb ahamiyat kasb etmoqda [1]. 

https://doi.org/10.47390/SPR1342V5SI9Y2025N23

Yoshlar har qanday davlatning eng katta strategik sarmoyasi hisoblanadi. Bugungi 

kunda dunyo miqyosida yoshlarga oid davlat siyosatini shakllantirish va amalga oshirish 

boʻyicha turli mamlakatlarda turfa tajribalar mavjud. Bu tajribalarda yoshlarning taʼlim olishi, 

mehnat bozorida oʻz oʻrnini topishi, siyosiy jarayonlarda ishtirok etishi, innovatsion gʻoyalarini 

roʻyobga chiqarishiga qaratilgan yoʻnalishlar alohida ahamiyatga ega. 

“Yosh avlodning fuqarolik pozitsiyasi va faolligini kuchaytirish, farzandlarimizni 

mustaqil fikrlaydigan, zamonaviy bilim va kasb-hunarlarni puxta egallab, xalqaro maydonda 

raqobatga kirisha oladigan barkamol shaxslar, yetuk mutaxassislar etib tarbiyalash boʻyicha 

keng koʻlamli ishlarni olib bormoqdamiz” [2]. 

Oʻzbekistonda soʻnggi yillarda yoshlarga oid davlat siyosatiga katta eʼtibor 

qaratilmoqda. Xususan, 2021–2025-yillarga moʻljallangan “Yoshlarga oid davlat siyosati 

konsepsiyasi”, “Yoshlar — kelajagimiz” dasturi, “Yoshlar parlamenti”, “Yoshlar daftari” 

mexanizmi kabi tashabbuslar bu boradagi islohotlarning asosiy poydevori boʻlib xizmat 

qilmoqda [3].  

I. Xalqaro tajriba tahlili. 

Germaniya 

Germaniyada yoshlar siyosati federal, yer (shtat) va mahalliy darajalarda amalga 

oshiriladi. Yoshlar tashkilotlari hamda jamoat institutlari davlat siyosatida faol ishtirok etadi. 

Federal hukumatning “Jugendstrategie 2015–2020” dasturi yoshlarning shaxsiy rivojlanishi, 

faol fuqarolik pozitsiyasi va mehnat bozoriga moslashishini taʼminlashga qaratilgan [4]. 

Ahamiyatli jihatlar: Yoshlar tashkilotlarini institutsional qoʻllab-quvvatlash; taʼlim va 

fuqarolik ongini uygʻun tarbiyalash. 

Singapur 

Singapurda yoshlar siyosati “National Youth Council” (“Yoshlar milliy Kengashi”) 

tomonidan yuritiladi. “Youth Corps Singapore” (“Singapur Yoshlar korpusi”) tashabbusi orqali 

yoshlar ixtiyoriy faoliyat, rahbarlik salohiyati va innovatsion loyihalarda ishtirok etish 

imkoniyatiga ega [5]. Singapur modelі taʼlim va texnologik rivojlanishga yoʻnaltirilgan boʻlib, 

davlat va xususiy sektor oʻrtasida mustahkam hamkorlik mavjud. 

Ahamiyatli jihatlar: yoshlarni startap va innovatsiya sohalariga jalb etish; ixtiyoriy 

faoliyatni institutsional shaklda rivojlantirish. 

Janubiy Koreya 

Janubiy Koreya “Youth Basic Act” (“Yoshlar toʻgʻrisidagi asosiy qonun”) orqali yoshlar 

siyosatini tartibga soladi. “Youth Employment Success Package” (“Yoshlarni ish bilan 

taʼminlashda muvaffaqiyatlar toʻplami”) dasturi orqali yoshlarni ish bilan taʼminlash, kasbga 

yoʻnaltirish va motivatsiyalash choralari koʻrilgan [6]. Axborot texnologiyalari va raqamli 

savodxonlikka alohida eʼtibor qaratilgan. 

Ahamiyatli jihatlar: bandlikka yoʻnaltirilgan kompleks dasturlar; raqamli 

kompetensiyalar va onlayn taʼlim. 

II. Oʻzbekistonda yoshlar siyosati: holat va tahlil 

Soʻnggi yillarda Oʻzbekistonda yoshlar siyosatini isloh qilishga qaratilgan bir qator 

dastur va farmonlar qabul qilindi. Jumladan: 

- Prezidentning 2021-yil 13-yanvardagi PF-6155-sonli Farmoni — “Yoshlarga oid 

davlat siyosatini 2021–2025-yillarda amalga oshirish konsepsiyasi” tasdiqlandi [3]. 

- “Yoshlar — kelajagimiz” dasturi — yoshlar tadbirkorligini qoʻllab-quvvatlash, 

kreditlar ajratish, bandlikni taʼminlashga yoʻnaltirilgan [7]. 

- “Yoshlar daftari” — ehtiyojmand yoshlar bilan maqsadli ishlash mexanizmi joriy 

etildi.  

Qoʻllanilayotgan yoʻnalishlar: 

- Yoshlarning taʼlim olishi va kasbga yoʻnaltirilishi. 

- Yoshlar tadbirkorligini qoʻllab-quvvatlash (imtiyozli kreditlar, subsidiyalar). 

- Yoshlarni madaniy-maʼrifiy hayotga jalb etish. 

- Mahalliy darajada “Yoshlar yetakchilari” orqali ishlar tashkil etilishi. 

2024-yildagi maʼlumotlarga koʻra, “Yoshlar daftari” orqali 1,2 milliondan ziyod 

yoshlarga turli koʻmaklar koʻrsatilgan. Bundan tashqari, taʼlim sohasida ham grantlar va 

stipendiyalar soni ortib bormoqda. 

III. Xalqaro tajribani Oʻzbekistonda qoʻllash imkoniyatlari. 

Xalqaro tajribalar tahlili asosida Oʻzbekiston yoshlar siyosatini yanada takomillashtirish 

uchun quyidagi yoʻnalishlarni tavsiya qilamiz: 

Xalqaro tajriba Oʻzbekiston uchun imkoniyat 

Germaniya: mahalliy darajadagi siyosat 
Har bir tuman/shaharda “Yoshlar markazlari” 
faoliyatini kuchaytirish 

Singapur: startap va innovatsiya “Yoshlar innovatsiya markazlari”ni tashkil etish 

Janubiy Koreya: raqamli savodxonlik 
IT taʼlim dasturlarini ommalashtirish (masalan, 
“bir million dasturchi”) 

IV. Yurtimizda yoshlar masalasiga alohida eʼtibor qaratilib, ularning hayotini har 

tomonlama yaxshilash, bilim va koʻnikmalarini oshirish, bandligini taʼminlash, tadbirkorlik 

faoliyatini qoʻllab-quvvatlash boʻyicha muhim chora-tadbirlar koʻrilmoqda. Shu munosabat 

bilan “Yoshlarga oid davlat siyosati toʻgʻrisida”gi Qonunga bir qator dolzarb oʻzgartirish va 

qoʻshimchalar kiritish taklif etiladi. Bu oʻzgarishlar yoshlarning hayotida yangi imkoniyatlar 

eshigini ochishi shubhasiz. 

Taklif etilayotgan tahrir 
(qora (qalin) shrift bilan berilgan) 

5-modda. Yoshlarga oid davlat siyosatining asosiy yoʻnalishlari 
Yoshlarga oid davlat siyosatining asosiy yoʻnalishlari quyidagilardan 

iborat: 
yoshlarning huquqlari, erkinliklari va qonuniy manfaatlarini taʼminlash; 
yoshlarning hayoti va sogʻligʻini saqlash; 
yoshlarning maʼnaviy, intellektual, jismoniy va axloqiy jihatdan kamol 

topishiga koʻmaklashish; 
yoshlar uchun ochiq va sifatli taʼlimni taʼminlash; 
yoshlarni mehnat bozorida talab yuqori boʻlgan kasb-hunarlarga 

oʻqitish; 
yoshlarni ishga joylashtirish va ularning bandligi uchun shart-sharoitlar 

yaratish; 
yoshlarni vatanparvarlik, fuqarolik tuygʻusi, bagʻrikenglik, qonunlarga, 

milliy va umuminsoniy qadriyatlarga hurmat ruhida, zararli taʼsirlar va 

oqimlarga qarshi tura oladigan, hayotga boʻlgan qatʼiy ishonch va qarashlarga 
ega qilib fuqarolik pozitsiyasini mustahkamlab tarbiyalash; 

yoshlarni axloqiy negizlarni buzishga olib keladigan xatti-harakatlardan, 
terrorizm va diniy ekstremizm, separatizm, fundamentalizm, zoʻravonlik va 
shafqatsizlik gʻoyalaridan himoya qilish; 

yoshlarning huquqiy ongi va huquqiy madaniyati darajasini yuksaltirish; 
iqtidorli va isteʼdodli yoshlarni qoʻllab-quvvatlash hamda ragʻbatlantirish; 
yoshlarning yangi gʻoyalar asosida innovatsion loyihalarni ishlab 

chiqish va ularni amaliyotga joriy etish; 
yoshlar tadbirkorligini rivojlantirish uchun shart-sharoitlar yaratish; 
yoshlarda sogʻlom turmush tarziga intilishni shakllantirish, shuningdek 

yoshlarning boʻsh vaqtlarini mazmunli tashkil etish va yoshlar sportini 
ommaviy rivojlantirish uchun shart-sharoitlar yaratish; 

yosh oilalarni maʼnaviy va moddiy jihatdan qoʻllab-quvvatlash, ular uchun 
munosib uy-joy va ijtimoiy-maishiy sharoitlarni yaratish boʻyicha kompleks 
chora-tadbirlar tizimini amalga oshirish; 

yoshlarning huquqlari va erkinliklarini roʻyobga chiqarish sohasida 
faoliyatni amalga oshiruvchi xalqaro tashkilotlar bilan hamkorlikni 
rivojlantirish. 

8-modda. Mahalliy davlat hokimiyati organlarining yoshlarga oid 
davlat siyosati sohasidagi vakolatlari 

Mahalliy davlat hokimiyati organlari: 
tegishli hududda yoshlarga oid davlat siyosatining roʻyobga chiqarilishini 

taʼminlaydi; 
yoshlarga oid davlat siyosati sohasidagi hududiy dasturlarni ishlab 

chiqadi, tasdiqlaydi va amalga oshiradi; 
tegishli hududda yoshlarga oid davlat siyosatini roʻyobga chiqarishda 

ishtirok etuvchi organlar va muassasalarning faoliyatini muvofiqlashtiradi; 
yoshlarga oid davlat siyosatini roʻyobga chiqarishning samaradorligini 

oshirish uchun yoshlarning ehtiyoji monitoringi olib borilishini va 
baholanishini taʼminlaydi; 

yoshlarning bandligi va ularni ishga joylashtirish siyosati roʻyobga 
chiqarilishini taʼminlaydi, yoshlarni zarur kasb-hunarlarga oʻrgatadi, 
mehnat bozori va yosh mutaxassislarni ishga joylashtirish amaliyoti 
monitoringini tashkil etadi; 

yoshlarga oid davlat siyosatini roʻyobga chiqarishda nodavlat notijorat 
tashkilotlari, fuqarolarning oʻzini oʻzi boshqarish organlari hamda fuqarolik 
jamiyatining boshqa institutlari bilan hamkorlik qiladi. 

Mahalliy davlat hokimiyati organlari qonun hujjatlariga muvofiq boshqa 
vakolatlarni ham amalga oshirishi mumkin. 

12-modda. Jismoniy tarbiya va sport boʻyicha organlarning yoshlarga 
oid davlat siyosati sohasidagi vakolatlari 

Jismoniy tarbiya va sport boʻyicha organlar:  
yoshlarga oid davlat siyosati sohasidagi davlat dasturlarini, hududiy va 

boshqa dasturlarni ishlab chiqish hamda amalga oshirishda ishtirok etadi;  
yoshlar oʻrtasida jismoniy tarbiya va sportni rivojlantirish, sogʻlom 

turmush tarzini shakllantirishga boʻlgan intilishni va sportga qiziqishni 
ragʻbatlantirish boʻyicha chora-tadbirlarni amalga oshiradi;  

yoshlar oʻrtasida xalq oʻyinlari, milliy va boshqa sport turlari boʻyicha 
musobaqalar oʻtkazilishini tashkil etadi;  

yoshlar oʻrtasida xalqaro sport aloqalarini rivojlantirish va 
mustahkamlashda, sport musobaqalarini oʻtkazishda ishtirok etadi;  

jismoniy tarbiya va sport sohasida xalqaro hamda respublika miqyosida 
oʻtkaziladigan tadbirlarda iqtidorli va isteʼdodli yoshlarning ishtirok etishini 
taʼminlaydi;  

ichki turizmni rivojlantirish dasturlari doirasida yoshlarni 
sayohatlarini tashkil etadi; 

yoshlarga oid davlat siyosatini roʻyobga chiqarishda ishtirok etuvchi 
boshqa organlar va muassasalar bilan hamkorlik qiladi.  

Jismoniy tarbiya va sport boʻyicha organlar qonun hujjatlariga muvofiq 
boshqa vakolatlarni ham amalga oshirishi mumkin. 

20-modda. Yoshlarga oid davlat siyosatini roʻyobga chiqarishda 
ommaviy axborot vositalarining ishtirok etishi 

Ommaviy axborot vositalari: 
yoshlarga oid davlat siyosati sohasidagi davlat dasturlarini, hududiy va 

boshqa dasturlarni ishlab chiqish hamda amalga oshirishda ishtirok etadi; 
yoshlarga oid davlat siyosatini roʻyobga chiqarishga, shu jumladan sogʻlom 

va barkamol yosh avlodni tarbiyalashga, jamiyat hayotida uning roli va 
faolligini oshirishga, huquqiy ongi va huquqiy madaniyatini yuksaltirishga 
qaratilgan tadbirlarni yoritadi; 

yoshlarning maʼnaviy, intellektual, jismoniy va axloqiy jihatdan kamol 
topishiga koʻmaklashishga doir tadbirlarda ishtirok etadi; 

yoshlarga oid davlat siyosati sohasidagi qonun hujjatlarining ijro etilishi, 
davlat dasturlari va hududiy dasturlar roʻyobga chiqarilishi ustidan 
jamoatchilik nazoratini amalga oshiradi; 

yoshlarga oid davlat siyosatini roʻyobga chiqarishni amalga oshiruvchi 
hamda unda ishtirok etuvchi organlar va muassasalar, shuningdek fuqarolik 
jamiyatining boshqa institutlari bilan yoshlarga oid davlat siyosatini roʻyobga 
chiqarish masalalari boʻyicha hamkorlik qiladi. 

yoshlar tomonidan amalga oshirayotgan ibratli ishlarini keng 
jamoatchilik oʻrtasida targʻib etadi. 

Ommaviy axborot vositalari qonun hujjatlariga muvofiq boshqa 
tadbirlarda ham ishtirok etishi mumkin. 

26-modda. Yoshlar tadbirkorligini davlat tomonidan qoʻllab-
quvvatlash 

Davlat yoshlarning iqtisodiy mustaqilligini qoʻllab-quvvatlaydi. 
Yoshlar tadbirkorligini davlat tomonidan qoʻllab-quvvatlash: 
davlat organlari tomonidan yoshlar tadbirkorligini tashkil etishda 

koʻmaklashish; 
yoshlarni tadbirkorlik faoliyatiga jalb etish maqsadida imtiyozli kreditlar 

berish; 
yoshlarni tadbirkorlik faoliyati asoslari boʻyicha oʻqitish, taʼlim 

muassasalari va ish beruvchilar oʻrtasida hamkorlikni shartnoma asosida 
rivojlantirish; 

yoshlarning biznes tashabbuslari, startaplari, gʻoyalari va 
loyihalarini roʻyobga chiqarishga koʻmaklashish va qoʻllab-quvvatlash; 

yoshlar tadbirkorligini qoʻllab-quvvatlash dasturlarini ishlab chiqish va 
roʻyobga chiqarish yoʻli bilan amalga oshiriladi. 

Yoshlar tadbirkorligini qoʻllab-quvvatlash maqsadida davlat tomonidan 
qonun hujjatlariga muvofiq tegishli imtiyozlar va afzalliklar belgilanadi. 

27-modda. Yoshlar ijtimoiy xizmati 

Yoshlarni va yosh oilalarni ijtimoiy himoya qilish maqsadida Oʻzbekiston 
Respublikasida yoshlar ijtimoiy xizmati faoliyat koʻrsatadi. 

Yoshlar ijtimoiy xizmati faoliyatining yoʻnalishlari quyidagilardan iborat: 
yosh fuqarolarga psixologik-pedagogik, yuridik yordam koʻrsatish va 

maslahatlar berish; 
imkoniyati cheklangan yosh fuqarolarga ijtimoiy yordam koʻrsatish; 
yosh oilalarga ijtimoiy yordam koʻrsatish; 
taʼlim va mehnat jamoalarida yoshlarning huquqlari, erkinliklari va 

qonuniy manfaatlarini roʻyobga chiqarishga koʻmaklashish; 
yosh mutaxassislarga yangi ish joyiga moslashishida, ularni qayta 

tayyorlashga va ularning malakasini oshirishga, shuningdek qonun 
hujjatlarida belgilangan tartibda ularni uy-joy bilan taʼminlashga 
koʻmaklashish; 

voyaga yetmaganlar uchun ixtisoslashtirilgan oʻquv-tarbiya 
muassasalarida ijtimoiy yordam koʻrsatish; 

ozodlikdan mahrum etish joylaridan va ixtisoslashtirilgan oʻquv-tarbiya 
muassasalaridan qaytib kelgan yosh fuqarolarni ijtimoiy moslashtirish; 

yoshlar tadbirkorligini rivojlantirishga koʻmaklashish; 
huquqiy targʻibot, yoshlarni ishga joylashish, taʼlim olish va kasbiy 

tayyorgarlik borasida, boʻsh vaqtini mazmunli oʻtkazish, turizm va sport 
sohasidagi imkoniyatlar toʻgʻrisida xabardor etish; 

yoshlarning yashash joylarida boʻsh vaqtlarini mazmunli oʻtkazishini 
tashkil etish. 

yoshlar oʻrtasida kitobxonlikni, mutolaa madaniyatini rivojlantirish 
Yoshlar ijtimoiy xizmati oʻz faoliyatini qonun hujjatlariga muvofiq boshqa 

yoʻnalishlar boʻyicha ham amalga oshirishi mumkin. 

Ushbu takliflar qoʻyidagi vazifalarni ijrosini taʼminlaydi: 

1. Yoshlarni mehnat bozorida talab yuqori boʻlgan kasblarga yoʻnaltirish. 

Qonunning 5-moddasiga kiritilayotgan qoʻshimchalarga muvofiq, yoshlarni zamonaviy 

talablarga mos kasb-hunarlarga oʻqitish, shuningdek, ularning innovatsion gʻoyalari va 

loyihalarini amalga oshirishga koʻmaklashish davlat siyosatining ustuvor yoʻnalishlaridan 

biriga aylantiriladi. Bu, avvalo, yoshlarning raqobatbardoshligi va mehnat bozoridagi faolligini 

taʼminlashga xizmat qiladi. 

2. Mahalliy hokimiyat organlarining vakolatlari kengaymoqda. 

Qonunning 8-moddasiga koʻra, mahalliy davlat hokimiyati organlari faqatgina yoshlar 

bandligini taʼminlash bilan cheklanmasdan, ularni kasb-hunarga oʻqitish, mehnat bozorini 

monitoring qilish va yosh mutaxassislarni ishga joylashtirishda faol ishtirok etishi lozim boʻladi. 

Bu orqali hududlardagi yoshlar bilan bogʻliq masalalar samarali hal etiladi. 

3. Turizm orqali yoshlarning dunyoqarashi kengaytiriladi. 

12-moddaga kiritilayotgan qoʻshimchaga binoan, jismoniy tarbiya va sport organlari 

yoshlar uchun ichki turizm boʻyicha sayohatlar tashkil etishi nazarda tutilmoqda. Bu tashabbus 

yoshlarning vatanparvarlik tuygʻularini mustahkamlash, tarixiy merosimizga boʻlgan 

hurmatini oshirishda muhim ahamiyat kasb etadi. 

4. Ommaviy axborot vositalarining faol ishtiroki. 

20-moddadagi oʻzgarishga koʻra, OAV yoshlar tomonidan amalga oshirilayotgan ibratli 

ishlar, tashabbuslar, innovatsion loyihalar haqida jamoatchilikka keng tarqatishi kerak boʻladi. 

Bu yoshlar oʻrtasida ijobiy misollarni koʻpaytirishga, ularni ilhomlantirishga xizmat qiladi. 

5. Yoshlar tadbirkorligini yanada qoʻllab-quvvatlash. 

26-moddaga qoʻshilayotgan normalarga muvofiq, davlat yoshlarning biznes 

tashabbuslari, startaplari va gʻoyalarini amalga oshirishda keng koʻlamda qoʻllab-quvvatlaydi. 

Bu orqali yoshlar oʻz biznesini yoʻlga qoʻyishda va yangi ish oʻrinlari yaratishda katta 

imkoniyatlarga ega boʻladi. 

6. Kitobxonlikni rivojlantirish — yoshlar maʼnaviyatining poydevori. 

27-moddada belgilangan yoshlar ijtimoiy xizmati yoʻnalishlariga kitobxonlik va mutolaa 

madaniyatini rivojlantirish ham qoʻshilmoqda. Bu tashabbus yoshlarning maʼnaviy kamoloti, 

tahliliy fikrlash qobiliyati va intellektual salohiyatini oshirishga xizmat qiladi. 

Yuqoridagi qoʻshimchalar yoshlarga oid davlat siyosati samaradorligini yanada oshirish, 

ularning imkoniyatlarini kengaytirish va jamiyatdagi faolligini kuchaytirishda muhim rol 

oʻynaydi. Bu oʻzgarishlar nafaqat yoshlar, balki mamlakatning kelajagi uchun ham katta 

ahamiyatga ega. Chunki yoshlar — bu kelajagimiz poydevori. 

Xulosa va takliflar. Shuning bilan birga Qonunga bildirilgan takliflarni amaliyotga 

hamda ijobiy natijalar bergan xalqaro tajribalarni amaliyotda qoʻllash maqsadida qoʻyidagi 

takliflar ilgari suriladi:  

1. Yoshlar tashkilotlariga mustaqillik va moliyaviy qoʻllab-quvvatlashni kengaytirish; 

2. Yoshlar innovatsion loyihalari uchun venchur fondlar tashkil etish; 

3. Har bir mahallada raqamli taʼlim markazlarini tashkil etish; 

4. Yoshlar faolligini baholash uchun milliy reyting va monitoring tizimini joriy etish 

maqsadga muvofiq. 

Ushbu kompleks chora-tadbirlar “Yoshlarga oid davlat siyosati”ni yanada 

takomillashtirishga xizmat qiladi. 

